Vísa 9 í Egils sögu

Ristum rún á horni,

rjóðum spjöll í dreyra,

þau vel eg orð til eyrna

óðs dýrs viðar róta.
Drekkum veig sem viljum

vel glýjaðra þýja.

Vitum hve oss of eiri

öl það er Bárðr of signdi.
Ristum rúnir á hornið (Ristum rún á horn). Litum þær blóði (rjóðum spjöll í dreyra [rjóða = lita; spjöll = rúnir, orð; dreyri = blóð]) Þau orð vel ég á hornið (þau vel eg orð til eyrna//óðs dýrs viðar róta [eyrna rót = höfuðkúpa; viður eyrna róta óðs dýrs = horn (viður) höfuðkúpu óðs dýrs, e.t.v. uxahorn]).
Drekkum eins mikið og við viljum af drykk (öli) (drekkum veig [veigur = drykkur, öl] sem viljum) sem glaðar ambáttir hafa borið fram (vel glýjaðra þýja [glýjaður = glaður; þý = ambátt]). Athugum hvernig við verðum (vitum [vitum = athugum] hve of eiri oss [hve of eiri oss = hvernig við verðum]) af ölinu sem Bárður signdi yfir (öl það er Bárðr of signdi).

